
FURMĐCULI 
 
Iu…a mmia…mi piaci  
ìrini ‘n cerca  
ammienz’ê spini … ciusi ciusi 
 
migghiara…e quannu i viru 
ô cantu cci caminu 
uri 
e vvai !    e vvieni !…ntê ijola e ‘nthr’ô so niru 
 
cci parru : 
“r’unni viniti, furmiculeddhi? – siti i pinzera  i ma paroli   
unni jiti ?” 
 
a li vôti 
i stuzziniu    anfilànnicci scruppiddhi 
e sgriddhunu fora 
cu scappa cca cu scappa ddhà 
millipiruzzi – palori amari  
– e ppiuliènu – 
ri tutti li casedhi… 
 
…e nta-ll’aria 
sulu chiddhi… ca spuntunu ccull’ali 
lapi – paroli aruci  
–  e ccàntunu ! – 
nca l’esthru  
quann’è gghiustu ca veni rô cori 
i mmutta a bbulari 
–  e rrìrunu  – 
e r’unn’è e r’unn’agghica   
quarcuna ca torna 
si posa 
ntê rrica – e ssònunu – ammintànnicci la rima. 


